
ANNOTATSIYA 
Ushbu maqolada O‘zbekiston respublikasi xorijiy davlatlar bilan tashqi aloqalarning yo‘laga 

qo‘yilganligi ko‘rsatilib, bunda Navoiy, Samarqand va Buxoro viloyatlariga xorijiy davlatlar bilan 
hamkorlikda investisiyalarning jalb qilinganligi va shu asosida mintaqalarda qo‘shma korxonalar 
tashkil qilinib, eksport salohiyatining oshganligi haqida ma’lumotlar keltirilgan. 

Kalit so‘zlar: O‘zbekiston, Navoiy, Samarqand va Buxoro, Tashqi savdo, investitsiya, 
milliard so‘m, AQSh dollari, Rossiya, Armaniston, Shveysiya, Italiyag, Buyuk Britaniyaga, AQSh, 
Belgiya, Pokiston, Xitoy. 

 
Туев Фазлиддин Эркинович - 

(DSc) самостоятельный соискатель доцент Бухарского государственного 
педагогического института 

 
ПРИТОК ИНОСТРАННЫХ ИНВЕСТИЦИЙ В РЕСПУБЛИКУ УЗБЕКИСТАН: 

2003-2008 ГГ. НА ПРИМЕРЕ ЗАРАФШАНСКОГО ОАЗИСА 
 

АННОТАЦИЯ 
 В данной статье указывается на налаживание внешних связей Республики Узбекистан 

с зарубежными государствами, приводится информация о привлечении инвестиций в 
Навоийскую, Самаркандскую и Бухарскую области в сотрудничестве с зарубежными 
государствами, на основе чего в регионах создаются совместные предприятия и 
наращивается экспортный потенциал. 

Ключевые слова: Узбекистан, Навои, Самарканд и Бухара, внешняя торговля, 
инвестиции, миллиард сумов, доллар США, Россия, Армения, Швейцария, Италия, 
Великобритания, США, Бельгия, Пакистан, Китай. 

FLOW OF FOREIGN INVESTMENT TO THE REPUBLIC OF UZBEKISTAN: 
2003-2008 ON THE EXAMPLE OF ZARAFSHAN OASIS 

ANNOTATION 
this article provides information on the establishment of Foreign Relations of the Republic 

of Uzbekistan with foreign countries, the involvement of investments in Navoi, Samarkand and 
Bukhara regions in cooperation with foreign countries, on the basis of which joint ventures are 
established in the regions and export potential is increased. 

Keywords: Uzbekistan, Navoi, Samarkand and Bukhara, Foreign Trade, Investment, billion 
rubles, US dollars, Russia, Armenia, Switzerland, Italy, United Kingdom, USA, Belgium, Pakistan, 
China. 

 
KIRISH VA DOLZARBLIGI 
O‘zbekiston respublikasiga investitsiyalar jalb qilinishi boshlanib, 2003-2008 yillar 

mobaynida Samarqand, Navoiy va Buxoro viloyatlariga uzoq va yaqin xorijiy davlatlar 
sarmoyalarining kiritilishi natijasida viloyatlarda ijtimoiy ahvol bir qadar yaxshilangan. 
Investitsiyalar oqimining jadallashishi yaqqol ko‘zga tashlanadi. Ma’lumki, mamlakat 
iqtisodiyotining taraqqiyoti bevosita investitsiyalar oqimiga bog‘liq.  

METODLAR VA OʻRGANILISH DARAJASI 
O‘zbekistonning xalqaro aloqalari tarixiga bag‘ishlab yozilgan ishlarga N.To‘xliyev, 

A.Toqsanov, A.Rasulov va boshqalarning kitoblarini kiritish mumkin. Milliy va mahalliy davlat 
arxivi materiallari, davriy matbuot hamda ilmiy-ommabop nashrlardan foydalangan holda, 
tanlangan muammo mohiyatini ochib beradi. 2003-2008-yillar chet el investitsiyalarining Zarafshon 
vohasiga kiritilishini o‘rganish jarayonida iqtisodiy, mantiqiy, ilmiy abstraksiyalash, induksiya, 
deduksiya, dinamikada o‘rganish, qiyosiy tahlil va boshqa usullardan foydalanildi. 

NATIJA VA MUHOKAMA 
Samarqand viloyatining yalpi hududiy ichki mahsuloti 106,9 foizga, sanoat mahsulotlarini 

ishlab chiqarish hajmi 102,7 foizga, qishloq xo‘jaligida 110 foizga, qurilishda 103,8 foizga, boshqa 
moddiy ishlab chiqarish tarmoqlarida esa 100,2 foizga o‘sgan[1]. Asosiy sarmoyalarni uzoq va 
yaqin xorijiy davlatlar hisobidan kiritish 7,9 foizga o‘sdi, aholining iqtisodiy daromadlari 45,5 
foizga, kichik biznes va xususiy tadbirkorlik sub’ektlariga berilayotgan kreditlar 20,4 foizga o‘sgan. 
Tashqi savdo aylanmasi 4,9 foizga, eksport 7,5 foizga ko‘tarilgan. Tashqi savdo 4 million AQSh 
dollaridan ortiq miqdorda ijobiy savdoga etishgan. Samarqand iqtisodiyotiga asosiy kapitalga 
kiritilgan investitsiya siyosatining amalga oshirilishi natijasida 2003-yilda viloyat iqtisodiyotiga 
108,7 mlrd. so‘mni tashkil etdi, shundan chet el investitsiyalari va kreditlari 18,7 mlrd. so‘mni 
tashkil etdi, bu esa, 2002-yilga nisbattan 45,3 mlrd. so‘mga oshganligini ko‘rsatadi[2]. 

2004-2007 yillar oralig‘ida Samarqand viloyati iqtisodiyotining asosiy tarmoqlari bo‘yicha 
xorijiy davlatlarning investitsiyalari 2004-yil 21379,4 mln. so‘m bo‘lib, 2005-yil 7845,1 mln. 
so‘mga kamaygan, 2006-yilga kelib 2004-yilga nisbattan 13114,7 mln. so‘mga oshib, 34494,1 mln. 
so‘mna tashkil qilgan. 2006-yili kiritilgan xorijiy investitsiyalarning 5611,8 mln. so‘mi sanoatga, 
81,6 mln. so‘mi qishloq xo‘jaligiga, 12345,2 mln. so‘mi transportga, 4413,2 mln. so‘mi aloqa 
sohasiga ajratilgan bo‘lsa qolgan 12042,3 mln. so‘mi turli sohalarni rivojlantirish uchun 
yo‘naltirilgan[3]. 2005-yilda viloyatda 26 ta loyiha bo‘yicha jami: 37 million 600 ming AQSh 
dollari miqdoridagi xorijiy investitsiyalar jalb qilingan. Shu dasturga muvofiq16 ta loyiha bo‘yicha 
jami: 7 million 200 ming AQSh dollari[4] miqdorida xorijiy investitsiyalar jalb qilinib viloyatdagi 
sanoat tarmoqlarini rivojlantirishga yo‘naltirilgandi.  

Buxoroda bu ko‘rsatgichlar quyidagicha: Mulkchilik shakllari bo‘yicha asosiy kapitalga 
kiritilgan sarmoyalar jami: 2003-yil davomida 88215,7 mln. so‘m shundan davlat ulushi 28080,7 
mln. so‘m, nodavlat tashkilotlar esa 60135,0 mln. so‘mni tashkil etgan[5]. Tashqi iqtisodiy aloqalar 
asosida Buxoro viloyatida chet el sarmoyalari kiritilgan qo‘shma korxonalar 2003-yilda 53 ta 
bo‘lib, mahsulot ishlab chiqarish hajmi 16317,1 mln. so‘mni tashkil qilgan. Eksport 15822,5 ming 
AQSh dollarini, import 6909,8 ming AQSh dollarini tashkil etgan[6]. Tashqi iqtisodiy aloqalarda 
MDHning ayrim davlatlari bilan eksport va import aloqalari taraqqiy topgan. 2003-yildagi eksportni 

89 foizi Rossiyaga 4,6 foiz Armanistonga eksport qilingan. Uzoq xorijiy davlatlardan Shveysiyaga 
39,9 foiz, Buyuk Britaniyaga 8,9 foiz mahsulotlar eksport qilingan bo‘lsa, 2004-yil Italiyaga 11,8 
foiz, Buyuk Britaniyaga esa eksport hajmi 22,6 foizga yetgan[7]. Mintaqaga xorijiy sarmoyalar jalb 
qilinishi yildan-yilga ko‘payib, 2006-yil mulkchilik shakillari bo‘yicha asosiy kapitalga kiritilgan 
sarmoyalar 337830,9 mln. so‘m bo‘lsa, 2007-yil so‘ngida bu ko‘rsatgich 389224,5 mln. so‘mga 
oshib 727005,4 mln. so‘mga yetgan. 2007-yil kapitalining davlat hisobiga 81812,2 mln. so‘m, 
nodavlat tashkilotlarga tegishli ulushi 645243,2 mln. so‘mni tashkil qilgan[8]. Bundan tashqari, 
21,7 mln. AQSh dollari xorijiy investitsiyalar jalb qilingan. Shundan to‘g‘ridan-to‘g‘ri chet el 
investitsiyalari 5,6 mlrd. so‘mni tashkil etdi. Yalpi hududiy mahsulotni shakllantirishda 
qatnashadigan xizmat hajmi 11,4 foizga o‘sgan (Respublikada 8,8 foizga o‘sgan). Shuningdek, 
kapital mablag‘lar hajmi 19 foizga oshgan (Respublikada 9,1 foizga o‘sgan). Hududiy eksport hajmi 
13,9 mln. AQSh dollariga yetib, 30,1 foizga oshgan (Respublikada 31,5 foizga ko‘paygan)[9].  

Respublikada 2007-yilda xorijiy sarmoyalar ishtirokida 700 dan ortiq yangi korxona barpo 
etildi. Xususiylashtirish va investitsiyalashga doir mintaqaviy dasturlarning amalga oshirilishi 
natijalariga qaraganda, 2008-yili Buxoro viloyati korxonalariga 256 milliard so‘m miqdoridagi 
xorijiy sarmoyalar jalb qilindi, ularning 67,9 foizini to‘g‘ridan-to‘g‘ri investitsiyalar tashkil etgandi. 
Bundan tashqari, 2007-2008 yillar mobaynida 28 ta davlat aktivi xususiylashtirilib, 2,1 mlrd. so‘m 
miqdoridagi investitsiya majburiyatlari mahalliy mablag‘lar tomonidan ado etilgandi[10]. 

2008-yil yanvar-fevral oyi yakunlari bo‘yicha 28,2 mlrd. so‘mlik pudrat ishlari amalga 
oshirilib, o‘tgan yilga nisbatan 90,2 foizni tashkil qilgan[11]. Tashqi savdo aylanmasi yanvar oyi 
yakunida 15,3 mln. AQSh dollari bo‘lib, 2007-yil bilan solishtiradigan bo‘lsak 104,7 foizni, import 
esa 96,8 foizni tashkil qilib, eksport hajmi 12,8 mln. AQSh dollarini, import –2,5 mln. AQSh 
dollarini tashkil etdi. Viloyat korxonalariga dastur bo‘yicha yanvar oyi topshirilgan jami: 823,8 
ming AQSh dollar bo‘lib, amalda 985,8 ming AQSh dollarini tashkil etib, dastur ijrosi 119,7 foizga 
bajarilgan[12]. Mintaqada o‘zaro hamkorlik rivojlanishi natijasida ikki mingga yaqin yangi ish 
o‘rinlari barpo etilgadi. 

2003-yil Navoiy viloyatida “Shams-Navoiy” firmasi Amerika Qo‘shma Shtatlarini CASYeF 
kompaniyasi bilan birgalikda To‘dako‘l suv havzasida baliqchilikni rivojlantirish borasida “Shams-
To‘dako‘l” qo‘shma korxonasi tashkil etgandi. Bunda Amerika tomonidan 490 000 Amerika dollari 
investitsiya sifatida kiritilgan[13]. Mintaqa eksport hajmining 2003-yil 488,3 mln. AQSh dollari 
(50,9 foiz), 2004-yil hisobida 636,8 mln. AQSh dollari yani 2003-yilga nisbatan 130,4 foizga ortishi 
tashqi savdoda tub o‘zgarishlar bo‘lganligini yaqqol dalilidir[14]. Bunda birinchi navbatda 
qimmatbaho metallar, kimyo sanoati mahsulotlari va plastmassalar, paxta tolasi zargarlik buyumlari 
eksporti hisobiga erishilgandi. Tashqi savdo aylanmasida 104,2 mln. AQSh dollari miqdorida ijobiy 
savdoga erishilgan. Bu 2003-yilning shu davridagidan qariyb 58 million AQSh dollari ko‘p, 
demakdir. Shuningdek, mintaqa bo‘yicha o‘tgan 9 oy davomida mahalliy xomashyodan mahsulotlar 
ishlab chiqarish 7,7 mlrd. so‘mni tashkil etdi. Mahalliylashtirish doirasida qo‘shimcha 287 ta yangi 
ishchi o‘rinlari yaratildi. Erkin sotuvdagi aksiyalarni sotishdan sarmoyalar jalb etish rejasi 311,3 
mln. so‘m belgilangan bo‘lib, 9 oy davomida 98,0 mln. so‘m sarmoya jalb etildi yoki reja atigi 31,1 
foizga bajarilgandi. 2004-yil 9 oyi davomida chet el investorlariga 282,7 mln. so‘mlik aksiyalar 
sotilishi mo‘ljallangan bo‘lib, 2004-yilning 24-oktyabriga qadar ushbu yo‘nalishdan umuman 
sarmoyalar jalb etilmagan edi. 2004-yil 1-oktyabr holatida xo‘jalik yurituvchi sub’ektlarning budjet 
oldidagi boqimanda qarzlari 2,0 mlrd so‘mni tashkil etib, yil boshiga nisbatan 80 foizga o‘sgan[15]. 

Investitsiyalarning jadallashishi natijasida 2004-yil 49-ta, 2005-yil 46-ta korxonalar faoliyat 
yuritgan[16]. 2007-yilning 1-yanvar holatiga chet el sarmoyasi ishtirokidagi 48 ta qo‘shma korxona 
ro‘yxatga olingan bo‘lib, shulardan 39 ta ya’ni 81,3 foizi faoliyat ko‘rsatib kelgan. Chet el 
sarmoyasi ishtirokidagi korxonalarning eng ko‘pi AQSh, Buyuk Britaniya, Shveysariya, 
Germaniya, Vengriya, Turkiya, BAA, Rossiya, Tojikiston, Ozarbayjan, Turkmaniston va boshqa 
mamlakatlar ishtirokida tashkil qilingan[17]. Sanoat mahsulotlari ishlab chiqarish sohasida sezilarli 
yutuqlar ko‘zga tashlandi.  

Aslida Navoiy viloyatini sanoatsiz tasavvur qilib bo‘lmaydi. Viloyatda, O‘zbekiston 
Respublikasining eng gigant korxonalari joylashgan. 2005-yilda 2004-yilga nisbatan rangli 

metallurgiya sanoatida 102 foiz, oziq-ovqat sanoatida 118,4 foiz, yengil sanoat sohasida 123,7 foiz, 
yog‘ochni qayta ishlash sanoatida 106,3 foiz, qurilish materiallari ishlab chiqarish sanoatida 106,9 
foiz, mashinasozlik va metallni qayta ishlash sanoatida 101,9 foiz o‘sishga erishilgandi[18].  

Navoiy issiqlik elektr stansiyasi mustaqillik yillarida butunlay yangi bosqichga ko‘tarildi, 
mavjud 12 ta energoblok texnik va texnologik jihatdan qayta rekonstruksiya qilinib, 
modernizatsiyalash ishlari bosqichma-bosqich bajarildi. O‘zbekistonning g‘arbiy-janubiy. 
hududlarini elektr energiyasi bilan taʼminlaydigan asosiy manbadir. Elektr stansiyasi kuchlanishi 
220 ming voltli elektr uzatish liniyalari bilan Urganch shahridagi taqsimlash qurilmasi orqali 
Taxiatosh issiqlik elektr stansiyasiga, Kattaqoʻrgʻon, Samarqand shaharlaridagi taqsimlash 
qurilmalari orqali Oʻrta Osiyo Birlashgan energetika tizimi (“Energiya” birlashgan dispetcherlik 
markazi)ga ulangan. 2002-yilda 5931,5 mln. kVt-s elektr energiyasi ishlab chiqarildi, 
iste’molchilarga 3042 ming Gkal issiqlik yetkazib berilgandi[19].  

Bu, o‘z navbatida, Qizilqumdagi tog‘-kon va gaz sanoati korxonalariga, Navoiy 
“Elektrkimyozavodi”, “Qizilqumsement” korxonasiga, Amu-Buxoro, Qarshi magistral kanallaridagi 
nasos stansiyalariga, Buxoro, Samarqand, Kattaqo‘rg‘on shaharlari isteʼmolchilariga elektr 
energiyasi beradi. Bundan tashqari, Navoiy shahri aholisi va viloyatdagi sanoat korxonalariga 27 
milliard 547 million 173 ming so‘mlik issiqlik, 129 milliard 409 million 477 ming so‘mlik elektr 
energiya yetkazib berildi. Natijada 2008-yilning o‘n oyida 6 milliard 332 million 64 ming kilovat-
soat elektr energiyasi ishlab chiqarilib, bu borada o‘tgan yilning shu davridagiga nisbatan 118,8 foiz 
o‘sishga erishildi[20]. 2006-2008 yillarda viloyatlar tashqi iqtisodiy hamkorlik asosida Rossiya, 
Avstriya, Buyuk Britaniya, Shveysariya, Eron, Xitoy, Singapur, Latviya, BAA, AQSh, Turkiya va 
shunga o‘xshagan uzoq va yaqin xorijiy davlatlar bilan o‘zaro aloqalarni yildan-yilga yaxshilab 
bordi[21]. Xorijiy investitsiyalarning salmog‘i ko‘payishi natijasida viloyatlar iqtisodiyoti yuksalib 
ishsiz aholi ish bilan ta’minlanishi va turmush sharoitlari yaxshilanshiga xizmat qildi. 

O‘zbekiston Respublikasining 2014-yil 9-dekabrdagi “Investitsiya faoliyati 
to‘g‘risida”[22]gi yangi tahrirdagi Qonunining qabul qilinishi qolaversa, bunga qadar investitsiya 
to‘g‘risida, 2008-yil 24-iyul O‘zbekiston Respublikasi Prezidentining PQ-927-son “Xorijiy 
investitsiyalar va kreditlarni jalb etish hamda o‘zlashtirish jarayonini takomillashtirish chora-
tadbirlari to‘g‘risida”[23] hamda 2009-yil 28-oktyabrda qobul qilingan “O‘zbekiston 
Respublikasining 2010-yilgi investitsiya dasturi to‘g‘risida”[24]gi qarorlariga muvofiq. 

Mamlakat investitsiya jarayonlarini kuchaytirishga qaratilgan ayni shunday chora-tadbirlar 
natijasida respublikaga kiritilayotgan investitsiyalar sezilarli darajada ortdi. 2007-2008 yillar 
davomida o‘zlashtirilgan chet el investitsiyalari hajmi 2,5 barobardan ko‘proq oshganining o‘zi ham 
buni tasdiqlab turibdi. 2008-yilda yalpi ichki mahsulotning o‘sish sur’atlari 9 foizni, sanoatda 12,7 
foizni, jumladan, iste’mol tovarlari ishlab chiqarishda 17,7 foizni tashkil etdi, xizmat ko‘rsatish 
hajmi 21,3 foizga o‘sdi. Iqtisodiyotning boshqa muhim tarmoqlari ham barqaror sur’atlar bilan 
rivojlandi: qurilish –8,3 foiz, transportda yuk va yo‘lovchi tashish hajmi –10,2 foiz, savdo sohasi –
7,2 foizga o‘sdi. Qishloq xo‘jaligida 4,5 foiz o‘sishga erishilib, 3 million 410 ming tonna paxta xom 
ashyosi tayyorlandi, 6 million 330 ming tonna g‘alla, shu jumladan, 6 million 145 ming tonna 
bug‘doy yetishtirildi. Umuman, 2009-yilda mamlakat iqtisodiyotiga kiritiladigan xorijiy va ichki 
investitsiyalarni hisobga olganda, kapital qo‘yilmalarning umumiy hajmi mamlakat yalpi ichki 
mahsulotining kamida 25 foizini tashkil etgandi[25].  

XULOSA 
Xorijiy va milliy investitsiyalarni jalb qilishda mamlakat va uning hududlarida yaratilgan 

investitsion jozibadorlik, qulay investitsion muhit va hududlarning nisbiy afzalliklari muhim o‘rin 
tutadi. Aynan yuqoridagi omillarga xorijiy investorlar tomonidan alohida e’tibor berildi. 
Hududlarning investitsion jozibadorligini aniqlashda turli uslublardan foydalanildi. Ularning bir-
biridan farqi investitsion muhitni belgilaydigan omil va indikatorlarni tanlab olishda namoyon 
bo‘ldi.  

